
				এই পাতাটির মুদ্রণ সংশোধন করা প্রয়োজন। 
শিষ্ট ] জননীর ধর্ম্মভাব 8沙>
ও মাথাতে ধুনা পোড়াইয়াছিলেন এবং বুক চিরিয়া সেই রক্ত দিয়া ইষ্টদেবতার স্তব লিখিয়াছিলেন, তাহা পূর্বেই বর্ণিত হইয়াছে* ।
যৌবনে যখন আমি ব্রাহ্মসমাজে প্রবেশ করিলাম, তখন মার প্রতীতি । জন্মিল যে, তাহার। পূর্ব্বজন্মের কোন পাপের জন্যই সস্তানের দুর্ম্মতি ঘটয়াছে। তিনি আমার প্রতি কৰ্কশ ব্যবহার করিলেন না, কিন্তু এই বিশ্বাসের বশবর্ত্তিনী হইয়া তিনি তাহার জপ তপ ব্রত নিয়মের মাত্রা অসম্ভবরূপে বাড়াইয়া দিলেন। দৈবজ্ঞ ব্রাহ্মণ, পাইলেই আমার ঠিকুজী কোষ্ঠী তাঁহাকে দেখাইতেন, এবং যে-ব্রাহ্মণ যে-কিছু ব্রত বা ধর্ম্মানুষ্ঠান করিতে বলিতেন, তাহাই করিতেন। এইরূপে অনেক অর্থ ব্যয় হইয়া। গেল, এবং তাহার শরীর ভাঙ্গিয়া পড়িল ; বহু বার চিকিৎসার জন্য তঁহাকে কলিকাতাতে আনিতে হইল। অবশেষে একজন দৈবজ্ঞ ব্রাহ্মণ আমার কোষ্ঠী দেখিয়া বলিলেন যে আমার কোষ্ঠীতে আছে, কখনই আমার দেবতা ব্রাহ্মণে মতি হইবে না। তখন হইতে জননী নিস্তার পাইলেন ।
পিতা ও মাতাতে কি প্রভেদ । পিতা আমাকে মারিবার জন্য গুণ্ডা ভাড়াতে কয়েক বৎসরে ২০২২ টাকা ব্যয় করিলেন ; আর জননী আমার জন্য ব্রত নিয়মে প্রায় ঐ পরিমাণ অর্থ ব্যয় করিলেন ।
গত বৎসর (১৯০৭ সালের জুন মাসে) গুরুতর পীড়াতে আমি যখন মৃত্যুশয্যাতে শয়ান ছিলাম, তখন জননী আসিয়া কিছুদিন আমার নিকট ছিলেন। তখন প্রতিদিন প্রাতে নিজের পূজা সারিয়া, আমাকে মন্ত্রপূত জল একটু পান করাইতেন ; প্রপিতামহের জপের মালা আমার বক্ষে এবং নিজের পদধূলি আমার মন্তকে দিতেন। আমার বন্ধুগণ দমিয়া :গিয়াছিলেন, কিন্তু আমার জননী দামেন নাই। তখন তাহার দৃঢ়চিত্ততা

